
Narasimhavatika Varnanam

నరసింహవాటికావర్ణనమ్

మఙ్గలాయతన  తేఽస్తు మఙ్గలా  మఙ్గలాయ  తనురాత్తమఙ్గలా  ।
మఙ్గలాయతనసర్వమఙ్గలామఙ్గలా    యత ఇనాః సుమఙ్గలాః  ॥ ౧॥
పాంసులం వ్యాప్తలోకం సద్విక్రమత్రాతపాంసులమ్   ।
భద్రదం  పదమేతత్తే మమ భూయాదభద్రదమ్  ॥౨॥
అగ్రజన్మాసి  భూతేశ విశ్వభూన్మానవోఽప్యహమ్ ।
అగ్రజన్మాస్యతో  భూయాద్బ్రహ్మసమ్బన్ధ ఆవయోః ॥ ౩॥
నరసింహ ఇహాద్వైతనరసింహః  ప్రభుర్యతిః  ।
కృష్ణాపఞ్చనదీయోగే  తృష్ణాహారీ  కలౌయుగే ॥ ౪॥
ధన్యా వదాన్యాశ్రితసారతీరా  మాన్యాఽస్తదైన్యాఽమృతసారనీరా  ।
కృష్ణా వితృష్ణాన్హి  విధాయ భక్తాన్పుష్ణాతి  కృష్ణాచ్యుతమూర్తిరేషా  ॥ ౫॥
మన్యేఽత్ర ధన్యేయమనన్తమూర్తిః స్వస్పర్శనాలోకనకీర్తనాద్యైః  ।
దీనానిమాన్పావయితుం స్వభక్తాన్కృష్ణాఽత్ర  కృష్ణాభిధనిమ్నగాఽభత్  ॥౬॥
యదాత్మనోః ప్రత్యయభేదభిన్నమేకప్రకృత్యోః   ప్రథితం  స్వరూపమ్ ।
హరిర్హరో  దర్శయితుం హ్యభిన్నం గతౌ ద్వినద్యైక్యమియం  తు కృష్క్తైమ్   ॥ ౭॥
అష్టాఙ్గయోగసిద్ధిః    కష్టా మిష్టాశినాం  కలౌ స్పష్టా ।
తత్సిద్ధిదాని  తీర్థాన్యష్టాతోఽసౌ   దధౌ స్వభక్తేష్టా ॥౮॥
(గద్యమ్)భగవతీ శ్రీకృష్ణేయమేవ 
భగవచ్చరణావనేజనశోభనజీవనోత్తమ-

కలేవరామరేశ్వరాధిష్ఠితప్రతీరామరపురసంయోగపరమరుచిరాభితః 
ప్రచురసున్దర  -
మన్దిరాలఙ్కృతామితామరభూరుహమణ్డితాసాదితమనోహరనిర్జరాపరామరనిమ్నగేవ  
బభౌ ॥౯॥
వా కిల స్వీయజీవనచిన్తనకీర్తనదర్శనస్పర్శనసేవనాదినా

నరసింహవాటికావర్ణనమ్

పవిత్రీకృతబాహ్యాభ్యన్తరాత్మన  ఉచ్చావచస్వభక్తానజ్ఞానతః  స్వలోకం
ప్రాపయితుముద్యుక్తాన్యామ్యాన్దూతాన్నివారయితుం   తద్దిశం  జిగమిషతీవ ॥ ౧౦॥
సహ్యాద్రికన్యేయమసహ్యవీర్యా  సుధాధికస్వాదురసా పవిత్రా ।
స్నిగ్ధాతిముగ్ధా  మహిషీ వృషైః  కైర్జానేఽభవత్ప్రాగ్లవణామ్బుధేర్నో    ॥ ౧౧॥
తస్యస్తటే శ్రీభగవాన్నృసింహసరస్వతీ  తత్ర పవిత్ర దేశే ।
తిష్ఠత్యజస్రం   ఖలు తన్నివాసః స్వర్వాసివాసాధిసుఖం తనోతి ॥ ౧౨॥
నద్యాః సకాశాద్విపులాచలామలా రేజేఽత్ర సోపానపరమ్పరా వరా ।
రౌద్రప్రయత్నై    రచితాశ్వమేధసత్పఙ్క్తిర్యయైన్ద్రం    పదమారురుక్షుభిః ॥ ౧౩॥
యత్ర బ్రహ్మానన్దసంజ్ఞా   మఠాస్తే దాతుం బ్రహ్మానన్దహీనామరేభ్యః   ।
బ్రహ్మానన్దం   కేవలం సత్కృపాతో గచ్ఛన్తీవోర్ధ్వం  సతాం తద్ధి యుక్తమ్ ॥ ౧౪॥
(గద్యమ్)సర్వదా ఖిల జాగరూకాఖిలవరదామరనికరకల్పతరు-

వరజాహ్నవ్యన్నపూర్ణాద్యలఙ్కృతేఽస్మిన్సుగమాపావృతకాన్తపథే
దైన్యపాపతాపా  ఏవాలబ్ధమార్గా  అన్తః ప్రవేష్టుం   నో ఇతర ఇత్యేతదేవాత్ర
వైషమ్యం  వ్యాలోకి ॥ ౧౫॥
అత్ర త్వఖిలా అపి భూసురాః అజ్ఞానధ్వాన్తధ్వంసనా  ఇనా ఇవ,
భవతాపహరాశ్చన్ద్రా  ఇవ,భౌమా అపి సర్వమఙ్గలా  ఇవ,బుధా అపి
నిసర్గసౌమ్యా  ఇవ,సుభషితభూషితాః సర్వగురవో గురవ ఇవ, వశకావ్యాః
కవయః కవయ ఇవాతిపీనస్తనజఘన- లలనామణ్డలాక్రమణమన్దా   మన్దా
ఇవ స్థితా  అత ఏవైకైకగ్రహమణ్డితం     గ్రహమణ్డలం   స్ఫీతాభ్యసూయం
స్వస్థమప్యస్వస్థమివాలక్ష్యతే   ॥ ౧౬॥
సార్థకో  నాకలోకోఽయం నాకవార్తః పరస్య తు ।
నాకసంజ్ఞైవ  యత్రాస్తే   స్పర్ధాసూయాత్యయాదికమ్  ॥ ౧౭॥
యత్ర స్మరస్మేరనరాః సురా ఇవ ప్రీతాః  స్థితాః  సేవితకామితామృతాః ॥
సఙ్గీతయుక్తే  సుధియః స్వయా స్త్రియః  సాధ్వ్యోఽపి సచ్ఛీలజితామృతాఙ్గనాః  ॥
యత్రాయమాత్మా  సుఖసచ్చిదాత్మా సన్దృశ్యతేఽజ  శతసూర్యతేజాః ।
సత్త్వప్రధానే  హృది సావధానే బ్రహ్మేవ  భిక్షోః శ్రుతిభిస్తితిక్షోః  ॥ ౧౯॥
దేవోఽమరః సహస్రాక్షః  పరితో నిర్జరైర్వృతః   ।
త్రిలోకార్చితపాదాబ్జో  మఘవేవాపరోఽస్త్యయమ్ ॥౨౦॥

ధర్మరాజో దణ్డధరః  సమవర్తీ యమేశ్వరః ।
సర్వదా జ్ఞాతదేవాత్మా  జయత్యత్రాపరో  యమః ॥౨౧॥
పశ్యన్సత్యానృతే కర్మయన్త్రితానాం  నృణాం స్ఫుటమ్ ।
నారాయణోఽయం జయతి ప్రచేతా  ఇవ పాత్రధృక్  ॥౨౨॥
మనుష్యధర్మా దేవోఽపి శ్రీదః  పుణ్యజనేశ్వరః ।
రాజరాజో జయత్యత్ర నరవాహ ఇవాపరః ॥౨౩॥
మాలాకమణ్డలుధరో  విభుర్వేదపరాయణః ।
సదానన్దో గతచ్ఛన్దో బ్రహ్మేవాత్ర  తపస్థితః  ॥౨౪॥
నారాయణ ఇవాశేషసేతుహేతురయం హరిః ।
విశ్వరూపో హతఖలః సదా భక్తమతానుగః ॥౨౫॥
మృత్యుఞ్జయోఽమృతమయః  శఙ్కరస్త్రిపురాన్తకః  ।
సర్వజ్ఞో జితకామోఽయం వశీ శమ్భురివాపరః ॥౨౬॥
సృష్ట్వాత్మేదం  ప్రవిశ్యాన్తర్మాయయా  క్రీడతీహ  సః ।
పదాభ్యామేవ పాతి స్వాన్ప్రజ్ఞానబ్రహ్మవాచకః   ॥౨౭॥
పాదపత్వం స్వార్థసిద్ధ్యై   ద్రుమాణామితరే  విదుః ।
పాదపత్వం స్వర్థసిద్ధ్యై   సత్పతేర్నేతరే విదుః ॥౨౮॥
(గద్యమ్) స ఏవ పరమకారుణికో భగవాన్ జగద్గురుః  కేవలయుక్త్యా ముక్త్యా ఇహ
హి పరస్పరం వివదతామసతాం శాస్త్రిణాం  మతాని నిరాకుర్వన్ స్వభక్తానాం
విమలదృష్ట్యైవ  స్వపదపర్యాలోచనాన్ముక్తిరితి శ్రుతితాత్పర్యముపదేష్టుమివ 
సచ్చిదానన్దం  పదమిహ ప్రకటీకార  ॥౨౯॥
పరమాత్మన ఇవాస్య శ్రీగురోః , ప్రబోధమయ  ఇవ
శిబికోత్సవసమయే, విశుద్ధజ్ఞానదీపైరివ    ప్రదీపైః 
ప్రకాశితే  సత్త్వప్రధానాన్తర  ఇవ శిబికాన్తర ఉపవిష్టం
స్వప్రకాశాపరోక్షాత్మానమివ  సర్వాత్మానం షడ్విధలిఙ్గతాత్పర్యా -
వధారణరూపశ్రవణమనననిదిధ్యాసనసమాధిక్రమగతచరమవృత్త్యేవ 
కేవలామలదృ ష్ట్యాపరోక్షీకుర్వన్త  ఇవ పశ్యన్తో,యతయ ఇవ
ఉచ్చావచజన్తవో విస్మృతబాహ్యాభ్యన్తరవ్యవహారాః సన్తో బ్రాహ్మీ
స్థితిమివ  పరమానన్దస్థితిం   ప్రాప్నువన్త్యహో  మహదాశ్చర్యమిదమ్ ॥ ౩౦॥

సమాధేస్తే పరాకాష్ఠాం  ప్రాపుధ్ర్యేయైకగోచరాః    ॥ ౩౧॥
పేశలైః  కాపిలాలాపైః  కిం శేషాశేషభాషితైః  ।
కిం చాన్యైర్మన్య  ఏవైకా  తారికా వాటికా హరేః ॥ ౩౨॥
(గద్యమ్) భగవత్పదదిదృక్షయా
పరమవాటిగమాన్నిత్యానిత్యవస్తువివేకస్తత్ర
యదృచ్ఛయాప్తమాధుకరాన్నసేవనాదిహాముత్రార్థఫలభోగ  -
విరాగస్త్రిషవణమఘహరణకాష్ర్ణోం 
ణోనిషేవణాచ్ఛమాదిసమ్పత్
సపన్నజనసేవితకాన్తానన్తాయతనాలోకనా-న్ముముక్షుత్వం
నారాయణార్హణప్రేక్షణాత్పరోక్షజ్ఞానమజ్ఞానధ్వాన్తధ్వంసనజనార్దన     -
పదాలోకనమపరోక్షజ్ఞానమితి  కిమతః పరం పరం సాధనమ్ ॥ ౩౩॥
అధ్వైష  యదిదం కార్యం కార్యం సత్పదదర్శనమ్ ।
విమనోవాసనస్తజ్జ్ఞో న ప్రమాద్యేదతోఽనిశమ్  ॥ ౩౪॥
కన్దర్పదర్పదలితాలలితాఙ్గనాఙ్గసమ్బన్ధబన్ధనవశా      అవశాస్తు ఆపుః ॥
నేదం పదం పరమయా రమయాపి యేన్ధాస్తే   హన్త హన్త
కుధియా విధియాన్త్యధోధః ॥
లులల్లాలం  లీలాలలితలలనాలోలలపనం
క్వ కీలాలేట్బాలో లలదమలలీలోలితిలకః ॥
క్వ లోలాలిప్రాలిర్లలితకలిభాలః   క్వ మలలం
బిలం లోలన్మూత్రం  క్వ కనకఘటౌ మాంసలకుచౌ ॥ ౩౭॥
(గద్యమ్)అహహమూర్ఖప్రతారణేయం   పశ్య పశ్య సరన్ధ్రఘటకల్పం
సఙ్ఘాణపిఞ్జూషాదిలిప్తం   శ్లేష్మలమలఙ్కారాద్యానీతశోభం  మలీమసం
లపనం నిష్కలఙ్కకలానిధిరితి,మాంసలౌ ముక్తావల్యాదిరఞ్జితౌ
స్తనగోలౌ స్వర్ణకలశావితి , చర్మశకలం ద్విధా భిన్నం
గలన్మూత్రమపానోద్గారధూపితమమూల్య   చైలతిరోహితం  కృమికులస్థలకల్పం
గలన్మదకరిగణ్డస్థలమితి  ,హింస్రవఞ్చనార్థం   త్వగావృతా
రక్తమాంసాస్థిఘటితాత్యమఙ్గలా  ,మఙ్గలమాత్రపవిత్రా   మమతాహన్తావృతా
స్వపరమూర్తిరియమాసేచనకకనక-మూర్తిరితి,భ్రాన్త్యైవపశ్యన్త    ఏతాన్
భ్రష్టపథానసతో   ధిగ్ధిగహో  హర హర హరిమాయేయం కిల జ్ఞానినామపి

నరసింహవాటికావర్ణనమ్

చేచ్ఛతీతి మహర్షివాక్యాయ  శతశో నమో నమః ॥ ౩౮॥
త్యక్తానిత్యాశుచిదుఃఖమయోభయలోకభోగసాధనసఙ్గా
దుస్తరైషణాపారగా  పరావృతఖరతరాసురస్మరశరవిసరవర్గా
భగవద్దర్శనమాత్రకామాశ్రితవాటికాయోగా    అశ్రాన్తమాప్తభగవత్పాదాభోగా 
ఉదితపరమార్థభాగా  నిఃసఙ్గా అమీ నరసింహవాటికాస్థితాః  సర్వేఽపి
నరసింహయతికృపాప్రసాదేనైవ   కృతకృత్యాః స్యుః ॥ ౩౯॥
ప్రేతేస్తి   నాస్తీతి యథాస్య సంశయస్తథా యదన్తస్య చ నిర్గుణాద్గతైః    ।
తద్భ్రూశరాసాద్ధి కటాక్షమార్గణైర్విద్ధా   న చాద్ధా యతయో నమోఽస్తు వః ॥ ౪౦॥
ధన్యా హి సన్న్యాసిన ఏవ యద్దృగ్వర్మాణ  ఏతైరసురైర్న   విద్ధాః  ।
విద్ధా హరీశాజముఖాః కిలైతైః   పునర్మృతప్రాయనృణాం  కథా కా ॥ ౪౧॥
తస్మాన్న చాస్మాత్ప్రపదాచ్ఛరణ్యాన్న కాయనం నాస్య శరణ్యమీశ ।
నియోజయానేన పదా సదా మాం తవాన్తికస్థేన  సుదుర్లభేన  ॥ ౪౨॥
కృష్ణావేణీకకుద్మత్యః  ప్రపఞ్చోపశమాన్తికే  ।
అఖణ్డైకరసా  ఐక్యాత్పరాత్మానాత్మవచ్ఛివాః ॥ ౪౩॥
యజ్ఞాఙ్గ  ఆగమస్తత్ర సదా సేవ్యో ద్విజాతిభిః ।
అన్తరప్రాకృతైః   పూర్ణో బహిశ్చ ప్రాకృతైః   ఫలైః  ॥ ౪౪॥
సేవ్యోఽయమాగమో నిత్యమర్థహీనైర్ద్విజాతిభిః    ।
సార్థైస్తు  బ్రాహ్మణైః   సేవ్యం తద్విష్ణోః  పరమం పదమ్ ॥ ౪౫॥
ఇతి శ్రీవాసుదేవానన్దసరస్వతీవిరచితం 

శ్రీమన్నృసింహవాటికాక్షేత్రవర్ణనం    సమ్పూర్ణమ్  ।

